
   Тулта — чĕкеç юрри,

Тулта пин-пин чечек,

Ах, чӳрече карри

Качча каяс хĕр пек.



Шур тюль, туй кĕпилле

Шăп урайне çити.

Мĕн пулчĕ хĕвеле?

Чунра та — аслати.



Качча каять савни!

Каччи кăна эп мар.

Унпа ташлаканни

Ман чунăмшăн кăвар.



Эп пĕчченех пӳртре,

Чĕнмест капрон чаршав.

Пĕрле пулма пире

Турри çырман пуль çав.



Тулта — чăн-чăн çулла,

Çунат çапать чĕкеç.

Юрла, чĕкеç, юрла!

Ман тусăм халь эс çеç!

  